
TURIZMDA 
TADBIRKORLIKNING 

O‘ZIGA XOS XUSUSIYATLARI

Mardonova Dilafruz Kosimovna
Toshkent davlat iqtisodiyot universiteti
Samarqand	filiali	tayanch	doktoranti

Annotatsiуa: Mazkur maqolada turizmda tadbirkorlikni tashkil etishning ahamiyati va o‘ziga xos xususiyatlari, hozirgi 
kunda	turizmda	tadbirkorlikni	tashkil	etishdagi	mavjud	vaziyat	tahlili,	bu	borada	xorijlik	va	o‘zbekistonlik	olimlarning	fikrlari	
tahlil	qilinib,	sohada	tadbirkorlikni	samarali	olib	boorish	bo‘yicha	xulosa	va	takliflar	shakllantirilgan.

Kalit so‘zlar: turizm, tadbirkorlik, turist, investitsiya, innovatsiya.
Abstraсt: This article analyzes the importance and features of organizing entrepreneurship in tourism, analyzes the cur
rent situation in organizing entrepreneurship in tourism, the opinions of foreign and Uzbek scientists on this matter, and 
also	draws	conclusions	and	proposals	for	conducting	entrepreneurship	in	the	field	of	tourism.

Keу	words: tourism, entrepreneurship, tourist, investment, innovation.
Аннотация:	В	 данной	 статье	 проанализированы	 значение	 и	 особенности	 организации	 предпринимательства	 в	
туризме,	проведен	анализ	современной	ситуации	в	организации	предпринимательства	в	туризме,	мнения	зару
бежных	и	узбекских	ученых	по	этому	поводу,	а	также	сформированы	выводы	и	предложения	по	ведению	предпри
нимательства	в	сфере	туризма.

Ключевые	слова:	туризм,	предпринимательство,	турист,	инвестиции,	инновации.

K I R I S H
Bugungi kunda turizm dunyoda eng tez rivojlanib borayotgan va davlatga katta foyda keltiruvchi soha

lardan biri hisoblanadi. Mamlakatimizda ham mazkur yo‘nalishga alohida e’tibor qaratilib, sayyohlik obyekt
laridan samarali foydalanish, ko‘rsatilayotgan xizmat turlari sifatini oshirish, yurtimizga tashrif buyurayotgan 
sayyohlar	oqimini	ko‘paytirish	yuzasidan	barcha	choralar	ko‘rilmoqda.	Jumladan,	O‘zbekiston	–	2030	strategi
yasining	58-maqsadida	bir	qator	samaradorlik	ko‘rsatkichlari	keltirilgan	[1]:

●	 xorijiy	turistlar	sonini	15	millionga,	ichki	sayyohlar	sonini	25	millionga,	ziyorat	turizmi	bo‘yicha	keladigan	
turistlar	sonini	3	million	nafarga	oshirish.

●	 xususiy	 investitsiyalarni	 jalb	 qilish	hisobiga	 respublikada	30	 ta	 yirik	 turizm	klasterlarini	 tashkil	 etish,	
mehmon	o‘rinlari	sonini	kamida	2	barobarga	oshirish,	tog‘li	hududlarda	25	ta	dor	yo‘llari	qurish,	turizm	
mahallalari	sonini	175	taga	yetkazish.

●	 turizm	xizmatlari	eksportini	5	milliard	dollarga	yetkazish,	tibbiyot	va	ta’lim	turizmi	eksportini	yiliga	1,5	
milliard dollarga yetkazish va boshq.

Bu, tabiiyki, yurtimizda ichki va tashqi turizmni rivojlantirish uchun zarur infratuzilmani yaratish va sayyoh
larga xalqaro darajada xizmat ko‘rsatishni talab etadi. Shu bilan birga, sohada tadbirkorlik uchun shartsha
roitlarning yaratilganligi ham alohida ahamiyatga ega. Bu borada tadbirkorlik subyektlarining xizmat ko‘lami 
kengaytirib borilmoqda.

Turizmni rivojlantirish bevosita ushbu sohada tadbirkorlikni samarali tashkil etish, yangi turistik mahsulot 
va xizmatlar ishlab chiqarish, turizm resurslari va boshqa xizmat ko‘rsatish omillaridan samarali foydalanish, 
samarali boshqaruv usullari, yuqori mahsuldorlikka erishish, mahsulot va xizmatlar sifatini oshirish, ko‘rsa
tilayotgan xizmatlarning to‘liqligini ta’minlash kabilar turizmni rivojlantirishda ijobiy natijalarga olib keladigan 
tadbirkorlik jarayonlari bilan bog‘liq.

Bu	omillar	turizmda	“tadbirkor”	va	“tadbirkorlik”	tushunchalarining	mohiyati	va	xususiyatlarini	keng	ko‘rib	
chiqish zaruriyatini keltirib chiqaradi.

M A V Z U G A  O I D  A D A B I Y O T L A R  T A H L I L I
Turizm sohasida tadbirkorlikni yo‘naltiruvchi adabiyotlar tarqoq qolmoqda, ammo mavjud adabiyotlar 

turizm sohasida qiymat yaratishda tadbirkorlikning muhim roli ta’kidlanadi.
Low	va	MacMillan	fikricha,	tadbirkorlik	iqtisodiyot,	sotsiologiya,	moliya,	tarix,	psixologiya	va	antropologiya	

kabi turli fanlar tomonidan samarali qo‘llaniladi, ularning har biri o‘z atamalarida ishlaydi va tegishli konsep
siyadan foydalanadi [2]. Shane va Venkataraman tadbirkorlikni ilgari mavjud bo‘lmagan tovarlar va xizmatlar, 
tashkil etish shakllari, bozorlar, jarayonlar va xom ashyolarni kashf qilish, baholash va ilgari surish imkoniyatla
ridan	foydalanish	deb	ta’riflaydi	[3].

Ayrim xorijlik iqtisodchi olimlar tomonidan turizm sohasidagi tadbirkorlik iqtisodiy past rivojlangan hudud
larda	iqtisodiy	rivojlanish	strategiyasi	sifatida	ta’riflanadi	 [4] va bir qancha davlatlar turizm sohasida, xususan, 
past rivojlangan hududlarda yangi biznes ochishni qo‘llabquvvatlaydi [5].

I.Tuxliyev jahon mintaqalarida turizm tadbirkorlik sohasi sifatida rivojlanib, aholi bandligi va o‘zo‘zini ish 
bilan ta’minlashni faollashtirish, shahar muhitini yaxshilash, mahalliy hamjamiyatning turmush sifati va soliq 
tushumlarini yaxshilashga xizmat qiladi, deya e’tirof etadi [6]. Shu bilan birga, turizm sohasi iqtisodiyotining 
drayveri etilib, bu boradagi tadbirkorlikni rivojlantirish bo‘yicha yetarli shartsharoitlar yaratilganligini ta’kidlaydi.

Iqtisodchi olim B.Navro‘zZoda turizm biznesini rivojlantirishda innovatsion klasterlardan foydalanishni tav
siya	etgan.	Uning	fikricha,	O‘zbekistonda	ham	turistik	xizmatlar	ko‘rsatishga	ixtisoslashgan	klasterlarini	shakl-
lantirish va rivojlantirishning innovatsion texnologiyasini o‘zlashtira olgan taqdirda milliy turistik mahsulotlari 
bilan	 jahon	 turistik	 xizmatlar	 bozorida	muvaffaqiyatga	 erishib,	mamlakatimizni	 xalqaro	 sayyohlik	markaziga	
aylantirish imkoni oshadi [7].

Keltirilgan	fikrlar	o‘z	yo‘nalishi	doirasida	asosli,	deb	qarash	mumkin	va	ularning	zamirida	tadbirkorlik,	ya’ni	
foyda olishga bo‘lgan harakatni e’tirof etish lozim.

T A D Q I Q O T  M E T O D O L O G I YA S I
Mazkur maqolada iqtisodiy tahlilning analiz va sintez, induksiya va deduksiya, taqqoslama kabi an’anaviy 

usullardan foydalanildi. Iqtisodchi olimlarning turizmda tadbirkorlikni rivojlantirishga doir ilmiyamaliy qarashlari 
tahlil qilindi va natijalari asosida xulosalar shakllantirilgan.

T A H L I L  V A  N A T I J A L A R
Bugungi	kunda	iqtisodiy	adabiyotlarda	“tadbirkor”	so‘zi	ko‘plab	ta’riflar	keltiriladi.	Umuman	olganda,	“tad

birkor”	tushunchasi	yangi	mahsulot	yoki	tovarlarni	ishlab	chiqish,	yangi	g‘oyalarni	joriy	etish,	yangi	korxonalar	
tashkil etish, yangi xizmatlar yaratish va norasmiy investitsiyalar kiritishni nazarda tutadi. Shunday qilib, ushbu 
faoliyatning barchasi tegishli tavakkalchiliklarni qabul qilish va innovatsiyalar va ijodkorlik orqali mahsulotlarni 
yaratishning yangi usullariga e’tibor qaratish orqali amalga oshiriladi. Tashkiliy nuqtayi nazardan, tadbirkorlik 
jarayoni iqtisodiy rivojlanish kuchining harakatlantiruvchi kuchi sifatida qabul qilinadi, u sanoat tendensiyalari 
va o‘zgarishlariga moslashish nuqtayi nazaridan tavakkalchilik, innovatsiyalar, ijodkorlik, yangi korxonalarni 
shakllantirish, boshqaruv va marketingning yangi usullarini qo‘llash masalalariga qaratilgan.

Turizmda tadbirkorlik tushunchasi tashkil etish, boshqarish va rivojlantirishning o‘ziga xos xususiyatlari 
va tamoyillariga ega. Shuning uchun bu tushunchalarning mohiyatini jadal rivojlanayotgan turizm kontekstida 
ko‘rib chiqish zarur.

Turizmda	tadbirkorlik	tushunchasi	haqida	fikr	yuritilar	ekan,	undagi	risk	haqida	gapirmaslikning	iloji	yo‘q.	
Tadbirkorlikda eng katta risk mavjud resurslarni yo‘qotish yoki foyda ololmaslik ehtimolidir. Risklar har qanday 
tashkilotning moliyaviy holatiga zarar keltirishi va korxonaning butunlay bankrot bo‘lishiga olib kelishi mumkin. 
Ushbu holatlarni inobatga olib korxonalar faoliyat davomida risklarni boshqarish orqali uning xavf darajasini 
pasaytirishga harakat qiladi.

Bozor iqtisodiyoti sharoitida xo‘jalik faoliyatini amalga oshiruvchi korxonalardan faoliyatning yuqorida kel
tirilgan tamoyillarini o‘zgartirishni talab qiladi. Endi har bir bozor munosabatlari subyektining faoliyati qonun 
doirasida o‘z meyorlariga ega bo‘ldi. Bir so‘z bilan aytganda risk – faoliyat yuritish davomida turli xil omillarning 
o‘zgarishi natijasida yuzaga kelishi mumkin bo‘lgan xatar yoki xatarlar majmuasidir. Tashkilotlarda risk hisob 
xarakteri bo‘yicha balans va balansdan tashqari operatsiyalar bo‘yicha risklarga bo‘linadi.

Tadbirkorning riskni boshqarish doirasidagi faoliyati o‘z subyektining daromadligiga tahdid soluvchi 
risklarning ta’siridan himoya qilishga yo‘naltirilgan. Umuman olganda, riskni boshqarish tadbirkorga resurs
lardan	yanada	oqilona	foydalanish,	javobgarlikni	taqsimlash,	firma	faoliyatining	natijalarini	yaxshilash	va	risk
ning ta’siridan xavfsizligini ta’minlash imkonini yaratiladi.

Turizmdagi tadbirkorlik boshqa tarmoqlardagi tadbirkorlik faoliyatidan murakkabligi, o‘ziga xosligi bilan 
sezilarli	farq	qiladi.	Turizmda	tadbirkorlik	faoliyati	tashqi	muhit	ta’siriga	ko‘proq	“sezgir”	bo‘lib,	turizm	faoliyatiga	
bevosita ta’sir qiluvchi tashqi omillar ro‘yxati ancha keng. Tabiiy resurslar, turizm mahsuloti va xizmatlarini ishlab 
chiqarishning cheklangan omillari, mavsumiylik, turizm mahsulotlarini ishlab chiqarish va iste’mol qilish jarayon
larining uzoqligi, turizm bozorining murakkabligi, xizmat ko‘rsatish sifati muammolari, raqobatning kuchayishi, 
shunga o‘xshash turistik mahsulotlarning yetarli darajada ta’minlanishi turizmda tadbirkorlik faoliyatining muvaf
faqiyatiga ta’sir qiluvchi omillar qatoriga kiritish mumkin.

Ma’lumki, tadbirkorlik faoliyati bilan shug‘ullanuvchi shaxslar uchun tashabbuskorlik ayniqsa, muhim xusu
siyat	hisoblanadi.	Bu	xarakterli	xususiyat	aholining	5-7%	dan	ko‘p	bo‘lmagan	o‘ziga	xos	in’om,	iste’doddir	[8]. 
Turizmda tadbirkorlik jarayonini tahlil qilish shuni ko‘rsatadiki, turizm sohasida faoliyat yurituvchi tadbirkorlarning 
asosiy	xarakterli	xususiyatlari	(tavakkalchilik,	mijozlarga	yo‘naltirilganlik,	oldindan	ko‘ra	bilish,	biznes	muhitiga	
moslashish,	innovatsiyalarga	moyillik,	 innovatsiyalar	va	moliyaviy	mustaqillik)	ko‘p	jihatdan	xarakterli	xususi
yatlar bilan boshqa tarmoqlarda ishlayotgan tadbirkorlarga mos keladi [9]. 

Bizning	fikrimizcha,	turizm	sohasida	faoliyat	yuritayotgan	tadbirkorlar	maqsadli	auditoriya,	ijtimoiy	guruhlar	
bilan ishlash, jamoatchilik bilan aloqa o‘rnatish, muloqot qilish ko‘nikmalariga ega bo‘lish, muomala va nutq 
madaniyatini mukammal egallash kabi o‘ziga xos xizmat sifatini ta’minlashga e’tibor qaratish maqsadida aniq 
namoyon etishi kerak. Ushbu xususiyatlar muhim ahamiyatga ega, chunki turistlarga xizmat ko‘rsatish jarayoni 
bevosita aloqa zonasida sodir bo‘ladi, chunki xizmatlarni ishlab chiqarish va iste’mol qilish ajralmasdir. Tad
birkorlarning	bu	fazilatlari	turistik	tajribalarni	yaratishda	asosiy	omil	bo‘lib,	ular	turistik	biznesni	muvaffaqiyatli	
yuritish va korxonaning raqobatbardoshligini oshirish uchun juda muhim hisoblanadi.

Turizm sohasida ishlayotgan tadbirkorlar uchun tezkor boshqaruv qarorlarini qabul qilish va marketing 
tadqiqotlarini o‘tkazish ko‘nikmalari ham muhim ahamiyatga ega. Ushbu ko‘nikmalar biznesni yuritishga ijobiy 
ta’sir ko‘rsatadi va biznes natijalarining samaradorligini ta’minlaydi.

Turizmda samarali tadbirkorlik faoliyatining yana bir muhim elementi tadbirkordan g‘oyaning mavjudligidir. 
Tadbirkorlar ish boshlashda duch keladigan asosiy muammolardan biri biznes g‘oyasini ishlab chiqishdir.

Albatta, tadbirkorlik faoliyatini boshlash uchun munosib va   qulay shartsharoitlarni aniqlash oson ish emas. 
G‘oyaga ega bo‘lish va uni ijodiy rivojlantirish yanada qiyinroq. Eng yaxshi g‘oyani ishlab chiqish uchun tadbir
korda intilish bo‘lishi kerak.

 Bashoratlilik, g‘oyalarni rivojlantirish va shakllantirish tadbirkorning eng muhim qobiliyatlari va vazifalari
 dan biridir. Tadbirkor, ayniqsa, potensial raqobatchilar ko‘rmaydigan narsalarni ko‘rish qobiliyatiga ega bo‘lishi 
kerak. Boshqalarning muammolarini ko‘rayotgan bo‘lsa, qobiliyatli tadbirkor muqobil imkoniyatlarni ko‘rishi va 
aniqlashi, ularni baholashi va amalga oshirishi kerak.

Faoliyatning birinchi bosqichi imkoniyatlarni aniqlash va ko‘rib chiqish sanaladi. Bundan tashqari, boshqa 
muammolarni	hal	qila	olish	muhim:	biznes-rejada	belgilangan	strategiyaga	muvofiq	imkoniyatlarni	tahlil	qilish	
va	baholash,	ma’lumotlarni	to‘plash,	qayta	ishlash	va	tizimlashtirish,	bozorni	o‘rganish	va	xavflarni	baholash,	
jamoani shakllantirish strategiyasini amalga oshirishga rag‘batlantirish, mahsulot ishlab chiqarish va innovat
sion g‘oyalarni joriy etish.

Biznesni shakllantirish va rivojlantirish, iste’mol qiymatini yaratish, iste’molchi turistlarning ehtiyojlarini 
qondirish hamda maksimal foyda olish uchun muammoni aniqlash, vaziyatni baholash va imkoniyatlarni biznes 
g‘oyaga aylantirishga e’tibor qaratish kerak. Aksariyat odamlar turistlarning ehtiyojlarini qondirish uchun mah
sulot va xizmatlarni ishlab chiqishga qodir. Ta’kidlash lozimki, turizm sohasidagi tadbirkorning o‘ziga xos xusu
siyati mahsulot va xizmatlarni iste’mol qilish tendensiyalarini oldindan bilish, turizm biznesini rivojlantirishning 
ustuvor yo‘nalishlarini bashorat qilishdir.

X U L O S A  V A  T A K L I F L A R
Shunday qilib, turizm sohasidagi tadbirkorlik qator ijtimoiyiqtisodiy muammolarni hal etishda, hududlar va 

butun mamlakatni umumiy rivojlantirishda muhim omil bo‘lmoqda. Tadbirkorlik dinamik va o‘ziga xos jarayon 
bo‘lib, u faoliyat yuritadigan tizimli omillarning murakkab va ko‘p qirrali majmuidan iborat. Bu jarayonga ijodiy, 
tashabbuskor va innovatsion yondashuvchi, tavakkalchilik bilan yondashayotgan tadbirkorlarning tadbirkorlik 
jarayonini	 rivojlantirishdagi	 rolini	 baholash	 zarur.	 Tadbirkorlik	 jarayonining	muvaffaqiyatli	 olib	 borilishi	 bevo
sita tadbirkorlarning shaxsiy fazilatlari, xususiyatlari, ko‘nikmalari, innovatsiyalarga moyilligi, innovatsiyalarga 
bo‘lgan munosabati, shuningdek, ular faoliyat ko‘rsatayotgan muhit sharoitlariga bog‘liq.

Mamlakatimizda turizm sohasini rivojlantirish – turizmni milliy iqtisodiyotning strategik sohasiga aylantirish, 
turistik	 xizmatlarni	 diversifikatsiyalash	va	sifatini	 oshirish	hamda	 turistik	 infratuzilmani,	 shu	 jumladan,	 xorijiy	
sarmoyalarni jalb qilish hamda samarali reklama, marketing ishlarini olib borish evaziga takomillashtirishni 
nazarda tutadi.

Biznesni shakllantirish va rivojlantirish, iste’mol qiymatini yaratish, iste’molchi turistlarning ehtiyojlarini 
qondirish va maksimal foyda olish uchun muammoni aniqlash, vaziyatni baholash hamda imkoniyatlarni biznes 
g‘oyaga aylantirishga e’tibor qaratish muhimdir.

